
DEKLARASYON GOUVÈNÈ ANDREW M. CUOMO 

 

Gouvènè Cuomo anonse lansman Strike Force pou akelere pwosesis reklamasyon andikap federal pou 

veteran New York yo 

 

 

“Jou veteran se yon opòtinite enpòtan pou nou pran yon poz epi rekonèt sakrifis gason ak fi sa yo te fè 

nan fòs lame nou an. Lè yo reponn a apèl sèvis, veteran nou yo te mete bezwen lòt moun anvan pa yo 

epi bati eta sa a ak nasyon an nan tè libète ak opòtinite ke nou konnen jodia. 

 

“Nan kòmansman ane sa a, mwen te gen privilèj pou m rankontre avèk manm 10yèm Mountain Divizyon 

New York nan Afghaistan, ansanm avèk sòlda ki te blese yo nan sant medikal rejyonal Landstuhl an 

Almay. Kouraj yo te enspire m, angajman yo anvè youn lòt, ak angajman yo nan prensip ameriken pou 

libète ak jistis pou tout moun. Kòm nap kontinye onore ak sipòte veteran nou yo la nan New York, nou 

espere egalman epi lapriyè pou anpil manm sèvis aktif retounen san danje ki aktyèlman ap sèvi nan 

mond lan. Manm sèvis sa yo ak preske 900,000 veteran ki rele New York lakay yo te resevwa pwofon 

rekonesans nou, e administrasyon nou an pral kontinye pou fè Eta nou an vin eta ki pi sipòte veteran yo 

nan peyi a.” 

 

Gouvènè Cuomo te anonse etablisman nan tout eta “Strike Force” pou akselere reklamasyon andikap 

federal pou veteran yo ki nan Eta New york ak manm fanmi yo. Strike Force – te diskite nan kad somè 

sou veteran ak fanmi militè yo – te etabli an repons a statistik ki montre an mwayèn, veteran nan New 

York rete tann preske 500 jou pou yon desizyon sou reklamasyon andikap VA yo, e anpil nan plis pase 

10,000 ka reklamasyon andikap VA annatant pou plis pase dezan.  

 

Jodia Gouvènè a te anonse ke “Strike Force” New York aktif e lap fonksyone, ede veteran New York ak 

manm fanmi yo echape nan reta sa a. Nou te deja mete anplwaye NYS yo nan biwo rejyonal VA pou 

santre nan travay sou reklamasyon ki gen reta yo, e nou pral mete plis nan fen ane a. 

 

Lansman Strike Force pou ede elimine aryere nan reklamasyon reta pou dezabilite kontinye katran 

angajman a brav Nouyòkè yo ki te sèvi eta ak peyi nou an avèk onè: 

Kanpay “Eksperyans Konte” [“Experience Counts”]: Nan mwa novanm 2011, Gouvènè Cuomo te lanse 

kanpay “Experience Counts” (Eksperyans Konte) pou fasilite transfè konpetans militè yo nan sektè piblik 

la ak nan sektè prive a. Byen bonè ane sa a, Gouvènè a te anonse Depatman Veyikil-a-Motè Eta New 

York pral anile tès pratik yo kounye a pou veteran ki aplike pou yon lisans chofè komèsyal, si yo gen 

eksperyans militè pou opere yon veyikil sanblab. Lòt karyè yo ki kouvri anba Eksperyans ki konte gen 

ladan: kontab, kontabilite ak grefye odit, asistan enfimyè sètifye, espesyalis sipò òdinatè, ak pozisyon 

gad sekirite. Nan rekonesans a fanmi militè yo, gouvènè a te elaji kanpay sa a nan ane 2014 pou enkli 

konjwen militè yo nan pwofesyon tankou komestoloji, kwafè, ak koutye imobiliye ak vandè yo. Plis 

enfòmasyon disponib la. 

 

Somè sou Veteran ak Fanmi Militè yo nan Eta New York: Nan mas 2014, Gouvènè Cuomo te òganize 

tout premye somè sou veteran ak fanmi militè yo nan Eta New York. Somè a te konsantre sou kreye yon 

apwòch konpreyansif pou amelyore sèvis a veteran ak fanmi militè yo nan New York, espesyalman nan 

domèn lojman abòdab, travay, edikasyon, benefis, ak sante mantal. Li gen ladan patisipasyon lidè ki soti 

nan 36 gwoup veteran, 11 reprezantan nan baz militè nan New York, 28 administratè nan enstitisyon 

edikasyon, 18 egzekitif nan biznis prive, ak anpil lòt moun ki genyen enterè. Plis enfòmasyon disponib la. 

 

Lwa sou sèvis veteran andikape ki posede biznis: Pandan ane ki sot pase a Gouvènè a te entwodui epi 

siyen an lwa yon pwojè lwa ki etabli yon objektif 6% pou patisipasyon nan ti biznis veteran yo posede 

nan kontra eta avèk sèvis ki konekte avèk andikap. Pa konparezon, objektif gouvènman federal pou 

atribye kontra a veteran ki posede biznis yo se sèlman twa pousan e okenn lòt eta nan peyi pa ofri yon 

pwogram robis konsa ki enkli kontra rezèv a ti biznis sa yo. Plis enfòmasyon disponib la. 

 

Kredi taks pou anplwayè yo ki anboche veteran yo: Nan otòn 2013, Gouvènè Cuomo te anonse yon 

kredi taks $74 milyon pou ankouraje anplwayè yo pou anboche veteran New York yo apre 9/11 ki 

aktyèlman pap travay. Rekonpans lan ofri alèjman taks ke yo ka aplike kont taks nenpòt biznis prive ki 

anboche yon veteran apre 9/11 apre 1ye janvye 2014 ak anvan 1ye janvye 2017 pou yon pozisyon 

atanplen omwen 35 èdtan pa semèn pou omwen yon lane. Plis enfòmasyon disponib la. 

 

Agrandi Konsèy sou Veteran yo, manm sèvis ak fanmi yo: Nan mwa novanm 2011, Gouvènè Cuomo te 

agrandi konsèy NYS sou veteran ki retounen yo ansanm avèk fanmi yo, ogmante sansibleman misyon l, 

etandi, ak manm li yo. Gouvènè Cuomo ap agrandi Konsèy la pou ajoute lòt ajans eta ki ofri sèvis pou 

veteran yo ak lòt sivil ki gen espètiz nan pwoblèm ki afekte veteran yo. Men manm adisyonèl yo: 

Komisyonè Homes and Community Renewal, pou asiste avèk bezwen lojman ak difikilte veteran yo 

eksperimante lè yo retounen; Komisyonè depatman edikasyon eta, pou ede avèk rekonesans tit 

spesyalite nan okipasyon sivil yo; Prezidan Kòporasyon Sèvis Edikasyon Siperyè, pou ede avèk bousdetid 

ak lòt bezwen edikasyon siperyè; Komisyonè Depatman Devopman Ekonomik; Direktè Biwo pou moun ki 

aje; Yon reprezantan nan yon òganizasyon ki te bay sèvis sante konpòtman a veteran yo; Yon 

reprezantan nan yon òganizasyon ki te bay sèvis abi sibstans a veteran yo; ak yon inivèsitè ki spesyalize 

nan Afè Veteran. Gouvènè a mande Konsèy la pou travay avèk tout ajans eta yo pou detèmine kijan eta 

a kapab bay rekonesans ak kredi pidevan pou fòmasyon ak eksperyans militè yo, sitou nan pwogram pou 



Haitian Creole 

bay lisans ak pwogram pou bay kredi nan edikasyon. Plis enfòmasyon disponib la. 

 

Ekolaj nan-Eta nan SUNY ak CUNY pou veteran yo: Ane sa a Gouvènè Cuomo te siyen lejislasyon pou 

asire ke SUNY ak CUNY ofri ekolaj nan eta pou veteran yo ki itilize nenpòt nan G.I. Bills pou antre nan 

kolèj. Pwoteksyon sa a kont veteran yo ki andeyò New York ki te enskri nan lekòl SUNY ak CUNY, e yo 

gen pou peye pou frè eskolarite nan pòch yo. Plis enfòmasyon disponib la. 

 

Twoup a Enèji: Nan me 2014, Gouvènè Cuomo te anonse yon patenarya avèk lidè yo nan endistri an nan 

senk enstalasyon gaz pou devlope yon plan ki mete veteran ki retounen yo nan travay avèk endistri sèvis 

piblik la. Plis enfòmasyon disponib la. 

 

Mak distenksyon sou Lisans chofè: Gouvènè an te siyen lejislasyon pou otorize Depatman Motè Veyikil 

pou ajoute yon mak distenksyon spesyal nan lisans chofè yo ak kat idantiite veteran yo ki dechaje 

onorableman. Sa a pèmèt veteran yo pou montre stati yo nan yon manyè konvenyan, san yo pa bezwen 

pote lòt fòm idantite adisyonèl, Wap jwenn plis enfòmasyon disponib la.  

 

Retire Limit Revni pou Anwite Gold Star: Jan li te anonse nan somè veteran ak fanmi militè yo, Gouvènè 

a te enkli nan bidjè egzekitif 2014 nouvo lejislasyon pou bay sipresyon yon limitasyon revni sou 

pwogram Anwite Gold Star Eta. Anvan, paran Gold Star – manman ak papa ki te pèdi yon timoun nan 

konba – te bezwen yon revni avèk yon sèten pousantaj nan règleman sou povrete federal nan fason pou 

kalifye pou anwite sa a. Sipresyon limit revni Gouvènè Cuomo pèmèt Nouyòk onore tout paran timoun 

yo ki te fè sakrifis final pou peyi nou an ak eta nou an. Plis enfòmasyon disponib la. 

 

Rejwenn Enterstate Compact sou Opòtinite Edikasyon pou Timoun militè yo: Nan out 2014, New York 

te rejwenn Interstate Compact sou opòtinite edikasyon pou timoun militè yo. Konpak sa a travay pou 

fasilite tranzisyon ant lekòl pou timoun fanmi militè yo. Anplis, li asire ke timoun fanmi militè yo 

benefisye de menm opòtinite pou siksè edikasyon tankou lòt timoun yo, e yo pa penalize oswa retade 

nan reyalizasyon objektif edikasyonèl yo. Plis enfòmasyon disponib la 

 

Ogmante lajan anplis pou antèman: Gouvènè Cuomo te siyen lejislasyon pou amelyore pwogram 

alokasyon siplemantè Eta pou antèman pou fannmi manm sèvis yo ki te fè sakrifis final la. Spesyalman, 

lwa sa a te elaji pwogram lan pou enkli non sèlman manm sèvis yo ki te mouri nan yon zòn konba, men 

tou moun yo ki mouri de blesi yo te sibi pandan yap sèvi nan zòn konba. Plis enfòmasyon disponib la. 

 

Pass Lifetime Liberty pou veteran yo: Nan mas 2014, Gouvènè Cuomo te anonse kreyasyon yon nouvo 

“Lifetime Liberty Pass,” ki bay aksè gratis a Pak Eta New York yo oswa frè rabè pou gòlf, kan, ak anpil lòt 

aktivite Pak pou veteran ki gen dezabilite ki kalifye yo. Anplis, nan 2014, Depatman Konsèvasyon 

Anviwonman NYS te fè patenarya avèk òganizasyon veteran yo pou bay kat jou lapèch gratis pou 

veteran yo, manm sèvis aktif, ak fanmi yo. Plis enfòmasyon disponib la. 

 

Kay pou Veteran yo: Ajans Ipotèk Eta New York (SONYMA) te pwomèt $50 milyon dola kidonk manm 

veteran ak manm militè yo ka jwenn yon ipotèk a to fiks avèk yon to enterè 3.875, 0.75 pousan anba to 

enterè ki deja ba ke SONYMA chaje sou ipotèk yo avèk asistans pou premye vèsman. Moun kap achte 

kay pou premye fwa ki se veteran militè ki dechaje onorableman, Gad Nasyonal, ak rezèvis yo ansanm 

avèk militè aktif, Gad Nasyonal ak rezèvis yo ki kalifye pou pwogram sa a. Veteran militè yo ki dechaje 

favorableman kalifye menm si yo pap achte yon kay pou premye fwa. Plis enfòmasyon disponib la. 

 

Konsòsyòm Lekòl Avoka: Lekòl Avoka nan Albany ak Lekòl Avoka nan New York (Biwo Gouvènè a ak 

Divizyon Afè Veteran) te kondwi nan yon patenarya inove ak dyalòg pou evalye kijan 15 Lekòl Avoka Eta 

New York kapab pi byen bay asistans a veteran yo nan Eta. Plis enfòmasyon disponib la. 

 

Fòmasyon sou Prevansyon Swisid: Nan ane 2014, Gouvènè Cuomo te anonse mezi pou mande Sant 

Dapèl Konsolide ak tout manm pèsonèl Divizyon Afè Veteran yo pral pran fòmasyon sou sansibilizasyon 

swisid Sante Mantal. Sèten manm anplwaye nan Divizyon Afè Veteran yo ki aktyèlman te fòme kòm 

antrenè nan zòn sa a, ki pral bay fòmasyon “gadyen” a lòt gwoup veteran yo nan Eta New York. Plis 

enfòmasyon disponib la. 

 

Ofisye Lyezon Veteran pou ede kowòdone kominikasyon ak inisyativ ant ajans eta yo: Nan mas 2014, 

Gouvènè Cuomo te anonse yon nouvo egzijans pou chak ajans Eta New York pou nome yon Ofisye 

Lyezon Veteran pou kowòdone inisyativ ki konsantre sou veteran ak fanmi militè yo ak pwopaje pawòl la 

sou nouvo benefis yo. Gouvènè Cuomo mande ajan eta yo pou yo mande “Èske oumenm oswa manm 

fanmi sèvi nan militè?” sou fòm, anrejistreman, oswa lòt pwen kontak kliyan ak pataje enfòmasyon sa a 

avèk Divizyon Afè Veteran yo. Pataje done pèmèt Veteran ak manm fanmi yo resevwa yon laj evantay 

sèvis ak enfòmasyon. Plis enfòmasyon disponib la.  

